
1.- Parte hartzeko oinarriak
SANTO TOMAS 2026
KARTEL LEHIAKETA
BBK BANKU FUNDAZIOAK lehiaketa antolatu du SANTO TOMAS 2026 eguna iragartzeko kartela
hautatzeko, hurrengoak direlarik oinarriak:
1. Adinez nagusi diren pertsonek hartu ahal izango dute parte, edozein hiritartasunekoak, diseinu
grafikoko profesionalak zein amateurrak.
2. Lanak originalak izan behar dira, eta argitaratu gabeak. Kolorea eta teknika libreak dira.
3. Parte-hartzaile bakoitzak lan bakarra aurkeztu ahal izango du.
4. Lanen formatua bertikala izango da: 50 cm x 70 cm, eta kontuan izango dute eta libre utziko dute
behean hutsune bat, sinadurak han jartzeko. Hutsune horrek 5 cm-ko altuera izan behar du. Lana editatu
daitezkeen formatuetan entregatu behar da.
5. Sari bakarra egongo da: 2.000 € kartel irabazleari.
6. Kartelean testu hau jarriko da: SANTO TOMAS 2026
Abenduak 21 Diciembre

7. Kontuan hartuko da genero, sexu-orientazio, jatorri eta kultura, funtzionaltasun dibertsitatea, adin,
klase sozial, korporalitate eta abarretan dibertsitatea adieraztea, rol kontuak eta estereotipoak saihesten
direlarik.

8. Kartela egiteko Adimen Artifizialean (IA) oinarritutako tresnak erabili badira, irudiaren egileak hori
jakinaraziko du, eta kartela egiteko orduan izan duen esku-hartze maila zein izan den adieraziko du.
Jabetza intelektualeko eskubideak babesten direla bermatuko du, gainera. Haren balorazioari dagokionez,
giza esku-hartzeari emango zaio lehentasuna adimen artifiziala (1A) erabili izanaren gainetik.

9. Egilearen eskubideak. Egileak kartelean agertzen diren argazki, ilustrazio edo baliabide grafiko oro
erabiltzeko eskubideak behar bezala kudeatuta izan behar ditu. Beste lanen baten irudiak edo irudien
plagioak erabili badira, egilea izango da arrazoi horrengatik gerta daitekeen intzidentzia ororen erantzule
bakarra, eta obra berehala baztertuko da.

KARTELEN AURKEZPENA

10. Lana aurkezteko aldia 2026ko urriaren 1ean hasiko da eta 2026ko urriaren 31n bukatuko da, gaueko
23:59etan.

11. BBKren webgunean (www.bbk.eus) esteka bat gaituko da “Santo Tomas 2026 kartelaren lehiaketa”
estekarekin, zeinak zuzenean eramango gaituen izena emateko formulariora. Hartan, parte hartzaile
bakoitzaren datu pertsonal guztiak beteko dira eta gehienez 5 Mb-eko JPG bat igo ahal izango da, eta baita
bereizmen handiko PDF bat ere (300 ppp) inprimatzeko azken tamainan (formatu bertikalean, 50 cm x 70
cm) testuak bektorizatuta eta kolore espazioa CMYK dituelarik

12. Lanek Izenburu edo Lema bat edukiko dute identifikatuak izateko, maiuskulaz idatziko dena.

13. Aurkeztuko den fitxategi digitala azken lantzat hartuko da, baina formatu editagarrian entregatu
beharko da. Lehiaketaren ondoren, kartel finalistak eta irabazlea kalitate goreneko formatuan eskatuko
dugu.

EPAI-MAHAIAREN EBAZPENA

14. Hamaika (11) pertsonek eratuko dute BBKk izendatutako epai-mahaia, hurrengo entitateen
ordezkariak guztiak: Bilboko Udala (1), lehen sektoreko profesionala (1), Metro Bilbao (1), Sala BBK (1),
BBK Klima (1), komunikabideak (3), BBK Patronatua (1), Athletic Club (1) eta Bilbao Basket (1).

15. Kartel irabazlea hautatzea. Epai-mahaiak 6 kartel hautatuko ditu. Sala BBKn egingo den erakusketan
jarriko dira jendeak ikus ditzan, 2026ko azaroaren 6tik 13ra. Puntu gehien lortzen dituen kartela
aukeratuko da. Bozketaren emaitza berdinduta geratuz gero, BBK Klimako ordezkariak emango du
kalitateko botoa. Kalitateko botoak bi botoren balioa izango du, eta erabakigarria izango da berdinketa
ebazteko eta behin betiko emaitza ezartzeko. BBK arduratuko da formatu digitalean aurkeztutako kartelak
inprimatzeaz.

16. Epai-mahaiaren eskumenak. Epaimahaiak hautaketa-prozesuaren edozein unetan deskalifikatu ahal
izango ditu honako inguruabar hauetakoren bat tartean duten lanak: egiletza zalantzagarria, plagioa,
imitazioa edo originaltasun falta; edo pertsonen duintasunaren aurka doazenak.

17. Epaimahaiaren erabakia apelaezina izango da eta 2026ko azaroaren 16ko astean emango da
ezagutzera, BBK Aretoan egingo den prentsaurrekoan. Hala ere, epaimahaiak erabakia berrikusi eta
baliogabetu ahal izango du, aurreko atalean aurreikusitako egoeraren bat gertatzen bada. Epaimahaiak
uste badu obrak aldaketaren bat behar duela arrazoi teknikoengatik, sarituarekin batera baloratuko da.
18. Lehiaketa hutsik gera daiteke. Kasu horretan, diseinua eskatuko da.

KARTEL SARITUA

19. Saritutako kartelaren egileari edo egileei diseinuan erabilitako elementuak, tipografiak eta artxiboak
emateko eskatu ahal izango zaie, horiek sustatzeko eta zabaltzeko beharrezkoak diren euskarri, formatu
eta aplikazioetara egokitzea errazteko.

20. Inprimatze arrazoiengatik kartelaren egikaritza teknikoak tonalitateen aldaketaren bat eskatuko balu,
baita Santo Tomas egunak zuzendu edo ortografia-akatsak zuzendu behar balira ere, epaimahaiak
aldaketa hori ezarri ahal izango du, aldez aurretik egileari kontsulta eginda eta harekin lankidetzan.

21. BBK izango da saritutako lanaren eta haren gaineko ustiapen-eskubideen jabe legitimoa, baita oraingo
eta etorkizuneko euskarri eta plataforma guztietan erreproduzitzeko, egokitzeko, banatzeko, publikoki
komunikatzeko eta hedatzeko eskubideen jabe ere, inolako mugarik gabe eta egile-eskubideak iraungi
arte. Saria emateak atal honetan jasotako eskubideen lagapen osoa dakar, kontraprestazio gehigarriaren
beharrik gabe. Era berean, aurkeztutako lanak (saritu gabekoak barne) jendaurrean erakusteko eta
hedatzeko eskubidea izango du, 2027ko urtarrilaren 31ra arte doan eta modu esklusiboan eskubideen
lagapen gisa ulertuta.

22. Saritutako kartela SANTO TOMAS 2026ren irudia izango da euskarri guztietan.

23. Datu pertsonalen babesa: Langileak Emandako datuen tratamenduaren erantzulea: Bilbao Bizkaia
Kutxa Fundacién Bancaria - Bilbao Bizkaia Kutxa Banku Fundazioa (baita “BBK” ere) , G-48 IFZdunak, eta

helbidea Kale Nagusia, 19-21, 1. 48001 Bilbon (Bizkaia) dutenak, zozketan parte hartzea kudeatzeko
xedearekin. Tratamendu honen oinarri juridikoa Lege-oinari hauetan bildutakoa egikaritu beharra da.
Helburu horrekin tratatuko dira datuak ekimenak irauten duen bitartean. Ondoren, blokeatu eta gorde
egingo dira, tratamenduaren ondorioz sor daitezkeen erantzukizunei aurre egiteko. Datu pertsonalak ez
zaizkie hirugarrenei emango, legeak behartu ezean. Edozein unetan erabili ahal izango dira atzitzeko,
zuzentzeko, ezabatzeko, erabileraren aurka egiteko, mugatzeko, eramateko edo uko egiteko
eskubideak, protecciondedatos@bbk.eus helbidera idatziz edo adierazitako posta helbidera idatziz,
nortasuna behar bezala egiaztatuz eta zure eskaera zehaztuz. Datu babesteko zure eskubidea urratua

izan bada Datuak Babesteko Espainiako Agentziari kexa aurkeztu ahal izango diozu

(www.aepd.es).

24. Fiskalitatea. PFEZren 75.2.c artikuluaren arabera, “atxikipenari edo konturako sarrerari lotuta daude
joko, lehiaketa, zozketa edo ausazko konbinazioetan parte hartzearen ondorioz ematen diren sariak,
ondasun, produktu edo zerbitzu jakin batzuen eskaintzari, sustapenari edo salmentari lotuta egon edo ez”.
Salbuetsita daude atxikipenaren oinarria (zenbatekoa) 300 eurotik gorakoa ez duten sariak (PFEZren 75.3.f
artikulua). Zenbateko hori gainditzen dutenentzat, sarien gaineko atxikipen-ehunekoa % 19koa da,
PFEZLren 101.7 artikuluak xedatzen duen bezala, edo lan-harremanaren arabera dagokion atxikipen-tasa
aplikagarria, baldin eta lan-harreman hori saria ematen duenaren eta jasotzen duenaren artean badago.
Enpresari edo profesional batek jasotako sari batek Zergari lotutako zerbitzu prestazio baten
kontraprestazioa ekarriko du. Zerbitzu horiek enpresari izaera izango dute, BEZFAren 4. eta 5. artikuluetan
ezarritakoaren arabera. Kasu horietan, BEZa duen faktura bat igorriko da, eta, dagokionean, atxikipen
profesionalak ere sartuko dira (% 15 edo % 7).

25. BBKk eskubidea du lehiaketa luzatzeko, aldatzeko, mozteko edo bertan behera uzteko, ezinbestekoa
denean edo ezusteko baten aurrean, Oinarri hauetan bildutako xedapenen arabera prozesuari jarraitu
ezin bazaio. Lehiaketan zehar aldaketa batzuk argitaratu ahal izango dira, eta oinarri hauen eranskintzat
hartuko dira. BBKk ezingo da hartu erantzuletzat, inola ere lehiaketak justifikatutako arrazoiengatik
atzeratu, aldatu, laburtu edo baliogabetu beharko balitz, beti ere parte-hartzaileek hartutako eskubideak
kaltetu ez badira. Prozesu honetan parte hartzeak berarekin dakar, nahitaez, legezko oinarri hauetan
adierazitako baldintzak, informazioa eta arau orokorrak osorik eta baldintzarik gabe onartzea, baita BBKk
haietaz egiten duen interpretazioa ere.

26. Informazioa. Edozein zalantzarako, edo programaren inguruan informazio gehiago lortzeko, bidali e-
posta hurrengo helbidera: azoka@bbk.eus

27. Egon daitezkeen kexak, iradokizunak, prozesuari dagozkion esker onak kontuan hartu ahal izateko,
idatziz aurkeztu beharko zaizkio BBKri ‘JARRI HARREMANETAN’ formularioaren bitartez, www.bbk.eus
webgunean (https://contacto.bbk.eus/eu/contacto), eta adierazi formularioan bertan gaitutako kontsulta
mota.

